
Società da Chatschaders Sarsura 
 
 
Protocol 
 
Da la radunanza generala dals 5 favrer 2026 / 20:00 h, à Zernez, Hotel Restaurant a la 
Staziun. 
 
Preschaints:   32 commembers 
S-chüsats:   differents 
 
Davo avair salüdà ils numeruns preschaints, da nos president Noldi als commembers da la 
società il bivgnaint a la radunanza generala. Davo ingrazcha el a Hagen per avair mis a 
disposiziun la sala. 
 
Formalitats: 
In seguit constata Noldi, cha la radunanza es gnüda bannida a temp ütil e la glista da 
tractandas nun ha dat andit da müdamaints o cumplettaziuns, uschè cha la radunanza es 
capabla da décider. 
 
 
Tractandas: 
 
 
1. Tscherna da scrutinadurs 
A man da la constellaziun dals commembers propuona nos president a la radunanza da 
tscherner a Herbert Thialer co dombravuschs. Herbert vain elet sainza cuntravuschs. 
 
 
2.  Approvar il protocol da l’ultima radunanza 
Il protocol da l'ultima radunanza, quella da prümavaira dals 30.04.2025, es gnü publichà sün 
la pagina dad internet da la società. Il protocol vain approvà unanim sainza objecziuns. 
 
 
3. Rapports annuals 
 
3.1  Rapport dal president 
Noldi prelegia seis rapport dal president e da üna cuorta retrospectiva da las lavurs 
prestadas dürant l'on scuors. El ingrazcha a tuot la glieud chi ha güdà pro'l salvamaint da 
chavriöls, per lur gronda lavur. A la fin da seis pled regorda nos president als trapassats Rico 
Stupan, Leo Platzer e Richard Pfeiffer e giavüscha la radunaza das dozzar. 
Il rapport da Noldi es gnü approvà sainza cuntravuschs ed es miss pro a quist protocol in 
scrit. 
 
3.2  Rapport dal parsura da chüra 
Aint in seis pled dal parsura da chüra repassa Adrian Schorta las lavurs prestadas da l'on 
scuors. Tanter oter prelegia el eir la charta dad ingrazchamaint dal president districtual 9 da 
chüra, Mirco Hänny, pel grond ingaschamaint da salvamaint d'usöls 2025. Inavant 
preschainta el fingià ils termins per l'on 2026.  
Eir il rapport dad Adrian vain approvà unanimamaing ed es avantman in scrit a quist protocol. 

3.3  Rapport da l’administratur dal material 
Marco Eichholzer preschainta seis rapport co administradur da material per la 10avla vouta. 
Eir el ha fat ün riassunt da l'on scuors. El ha dombrà cha l'implant da tir Arduond saja gnü 
dovrà l'on passà dals chatschaders, Uffizi da chatscha, candidats e la polizia chantunala var 
38 voutas. 
Cun üna prisa umor ha el fat a la fin ün quint ün pa tuottafat special e muossà sü a la 
radunanza che chi'd es energia: Schi's piglia ils ulitim ons ed as fa quint cun 10 sairadas ed 
in media 20 tregants chi tiran 15 tuns pro tregant, muniziun 10,3 x 60R Hit, chi han üna 
energia da 4863 jouls per tun, da quai la seguainta somma:  
10 x 10 x 20 x 15 = 30'000 x 4863j = 146 megajouls. Cun quista engergia rivess ün aviun dal 
tip Airbus 320 da svolir ca. 300m! 
Il rapport da Marco vain fat bun sainza cuntravuschs. El vain eir miss pro a quist protocol. 
 
 
4. Admetter ed excluder commembers 
Il prüm preschainta Noldi ils noms dals candidats chi gnissan gugent commembers A obain 
B. Davo propuona il president da tour sü ils candidats nouvs in globo, schi nu da ingünas 
resalvas our dal ravuogl da la radunanza, quai chi nu d'eira il cas. 
 
Ils seguaints commembers sun gnüts elets da la radunanza generala unanimamaing in 
società: 
 
Commembers A 
 
Engel Reto    1961 
Engel Clo Duri   1993 
Stadler Markus  1960 
 
Commembers B 
Ingün 
 
Candidats 
ingüns 
 
Sortidas dürant l’on 2025 sun: 
1 commember A 
Ingüns commembers B 
 
Uschea cumpiglia nossa secziun als 31 schner 2026 nouv: 
164 commembers A 
24   commembers B 
7     candidats 
Total sun quai 195 commembers 
 
 
7. Fixar las contribuziuns da commembers 
La suprastanza es da l'avis da laschar las contribuziuns quist on amo co chi sun. L'on chi 
vain stuvaran lura las contribuziuns gnir dozadas. 
La proposta vain da la radunanza acceptada sainza cuntravuschs. 
 
Uschea importan las contribuziuns annualas da nossa società seguaintamaing: 
 
Commembers A e veterans  CHF 65.00 

Commembers B    CHF 45.00 
Commembers C    CHF 45.00 
Libers      CHF 35.00 
Candidats     gratuits 
 
8. Decider davart propostas per mans da la radunanza da delegats da l’UGCP 
(BKPJV) 
Pro la suprastanza nu sun entradas quist on ingünas propostas, uschea cha quist 
tractandum scrouda. 
 
 
9. Tschernas per üna perioda da duos ons: 
- dals suprastants  
- dals revisuors 
- da la revisura suppleanta 
 
Suot quist tractandum cumainza Noldi cun la buna novità. Dals suprastants nu sajan 
entradas ingünas demischiuns. Uschè cha tuot ils suprastants sun pronts da cuntinuar lur 
carica inclus eir il president. Cun quai propuona Noldi a la radunanza da vuschar tuot la 
suprastanza in globo, schi nu da ingünas objecziuns, quai chi nu d'eira il cas. Noldi Menig 
vain elet co president, mia persuna co actuar, Guolf Denoth co chaschier, Marco Eichholzer 
co administratur da material ed Adrian Schorta co parsura da chüra cun unanimità. Davo 
vegnan Claudia Thom co assessura e Riet Denoth co suppleant assessur e parsura da chüra 
elets sainza cuntravuschs. 
 
Cuort avant la radunanza generala ha Claudio Schorta dat sia demischiun co revisur da 
quint. Renè Christoffel es pront da continuar seis mandat. 
Fadri Schorta as mettess a disposiziun per surtour la carica da seis frar. Uschea vain Fadri 
Schorta elet da la radunanza generala unanimamaing co nouv revisur da quint. 
Eir Martina Peretti vain reeletta co revisura suppleanta. 
 
La suprastanza da la società da chatschaders Sarsura as cumpuona ils prosems duos ons 
our da las seguaintas persunas: 
 
Noldi Menig, president 
Gian Thom, actuar 
Guolf Denoth, chaschier 
Marco Eichholzer, administratur da material 
Adrian Schorta, parsura da chüra 
 
Claudia Thom, assessura 
Riet Denoth, suppleant parsura da chüra ed assessur 
 
Fadri Schorta, revisur 
Renè Christoffel, revisur 
Martina Peretti, revisura suppleanta 
 
 
10. Onurificaziuns 
Eir quist on das-cha nos president preschantar ils commembers chi vegnan onurifichats: 
 
Veterans: 
ingüns 

Libers: 
Bisaz Enrico  1951 
Duschletta Dumeng 1951 
Felix Jon Martin 1951 
 
 
11. Orientaziuns e varia 
Nos chaschier Guolf orientescha a la radunanza, cha'l rendaquint segua aint la radunanza da 
prümavaira. Andonta da quai da el istess ün per infuormaziuns sur dals contos da la società 
ed ingrazcha a talla per l'incletta. 
 
Davo infuormescha nos president sur da differentas propostas chi gnaran tractandadas la 
prümavaira chi vain. Inavant da el eir cuntschaint tuot las persunas chi's mettan a disposiziun 
per las prosmas elecziuns aint la suprastanza centrala da l'UGCP la prümavaira chi vain. 
 
Fin da la radunanza: 20:55h 
 
 
Prelet ed approvà als    avrigl 2026 
 
 
Il president:        L’actuar: 
 
 
 
 
 
Noldi Menig         Gian Thom 


